
   Икĕ арăм

   Петĕр Ялгир | Юрă

   Йăван йăваланчăк

Черетлĕ ĕçкĕрен

Килне майпен сулланчĕ

Çитесшĕн çурçĕрччен.



Ун-кун тайкалануçăн

Вăл кĕчĕ хăй килне.

Кĕç курăнчĕ яр уççăн

Ик арăм ун куçне.



Вăл кăшкăрчĕ хаяррăн

Турра юна-юна:

«Мĕн-ма паран ик арăм

Эс, Турăçăм, мана?»



Турра тархасламашкăн

Йăван чĕркуçленет:

«Ма çĕн нуша ярасшăн

Эс манăн пуç çине?»



Пĕлсем, пĕр арăмра та

Тӳсеп тем чул инкек.

Эй, Турă, эс парсан та,

Тӳсеймĕп эп икке».

  